
PERPJEKJET E KOMITETIT
“MBROJTJA KOMBETARE E KOSOVES”
PER DENONCIMIN E DHUNES DHE
MBROJTJEN E TE DREJTAVE
KOMBETARE E DEMOKRATIKE TE
SHQIPTAREVE NE JUGOSLLAVI

Njé ndér segmentet shumé té
réndésishém té opusit politik té
Komitetit “Mbrojtja Kombétare e
Kosovés”, té themeluar né Shkodér
mé 1 maj 1918, késaj organizate t&
cilésuar nga Sejfi Vllamasi si
“drejtuesi e autoriteti mé i larté i
politikés kombétare™!, ishte, sikurse
precizohej né pikén D té€ Detyrave
té Komitetit té€ artikuluara né fillim té
. vitit 1921, “sigurimi i t& drejtave
f'¥| politike e shogérore t& bashkéko-

mbésve mbetur né Kosové duke iu
drejtuar shteteve t&€ médha” 2.

Angazhimi i Komitetit “MKK” né kété rrafsh vihet re g€ né
fillimet e veprimtarisé sé tij, gjaté periudhés sé paré, g€ pérfshin
vitet 1918-1920, e cila mund t& cilésohet si periudhé e arté. Né

1 S. Vllamasi, Ballafagime politike né Shqipéri (1897-1942), Tirang, 1995, £17:

2 L. Culaj, Komiteti “Mbrojtja Kombétare e Kosovés” 1918-1924, Prishting, 1997,
£.41; Z. Shtylla, Rreth krijimit e veprimtarisé s¢ Komitetit “Mbrojtja Kombétare
e Kosovés” né vitet 1918-1920, né: “Studime historike”, nr. 3, 1986.

fillim, preokupimi kryesor i kétij entiteti politik konsistonte né
térheqjen e faktorit ndérkombétar pér ¢éshtjen shqiptare, g€
nénkuptonte kérkesén e bashkimit té t& gjitha viseve shqiptare té
shképutura nga Shqipéria me vendimet e Kongresit t€ Berlinit
dhe t& Konferencés sé¢ Ambasadoréve t€ Londrés.

Shumé shpejt pas fillimit t&€ punimeve t€ Konferencés s€ Pages
né Paris, ky Komitet dhe té gjithé shqiptarét u ballafaquan me
realitetin e hidhur: mundésiné e copétimit t€ métejshém té
Shqipérisé té vitit 1913. Késhtu, shpétimi i saj zuri vendin € paré
né preokupimet dhe angazhimet e Komitetit t&€ Kosovés. “Pa
Shqipni nuk ka Kosové”, ishte refreni g€ pérséritej nga veprimtarét
e tij, ose si¢ theksonte Tafil Boletini, “Pa ni Shqipni t€ liré e té
forté ¢do aktivitet pér Kosovén e tjera vise, ishte i koté™”.

NEé rrethanat e reja té krijuara si rrjedhojé e procesit t€ pages
né pérmbyllje e sipér, por edhe e ndryshimeve né veté skenén
politike shqiptare, kreu i Komitetit “MKK” e pa té€ udhés njé
ripérbérje organizative dhe njé ridimensionim t€ programit e té
Detyrave té Komitetit, & u béné né fillim té vitit 1921.
Karakteristiké themelore e kétij riorganizimi strukturor ishte
centralizimi, si edhe mbyllja e Komitetit Qendror t& Komitetit pér
elementin jokosovar?®, gjé qé kishte t€ bénte me ngritjen €
efikasitetit, por edhe me shmangien e pérplasjeve t€ dy
koncepteve té ndryshme pér rrugét qé duheshin ndjekur né
zgjidhjen e ¢éshtjes kombétare: e konceptit t&€ Komitetit “MKK”
dhe atij t& pérfagésuesve té realpolitikés shqiptare. Komiteti 1
Kosovés kérkonte qé element pércaktues né pérvijimin e politikés
sé brendshme dhe té jashtme té Shqipérisé té ishte pikérisht
¢éshtja kombétare. Sakaq, eksponentét e realpolitikés shqiptare
mendonin se kété barré Shqipéria e brishté dhe né formim e sipér

> T. Boletini, Pérballé sfidave té kohés, (1916-1963), Tetové, 1996, f.72;
Proklamata e Komitetit t& Kosovés, maj 1925. “...Pra luftat, therrorité e
vuajtjet nuk shkuan huq: pse u krijua nji Shqipni e liré e rreth saj u pérmblodhén
krejt shpresat t’ona pér nji Kosové té librueme”.

“ Shih Rregulloren e brendshme dhe Detyrat e janarit 1921 t& Komitetit “MKK”:
“Nye VII. Pér ¢do kosovar atdhedashé&s &shté detyré té anétarésohet né
Komitetin “Mbrojtja Kombétare e Kosovés”. Ndér Késhilla mbaruese té€ degéve
mund té b&het pjesétar edhe ¢do shqiptar tjetér pérveg kosovaréve. N& Komitet
gendror kjo rregull nuk zbatohet”.

nuk ishte né€ gjendje ta mbante. Zgjidhja e ¢éshtjes kombétare
shikohej nga kéta si njé perspektivé jo aq e afért dhe si digka qé
do t€ ndodhte kur té€ vinte né harmoni me trendet e pérgjithshme
globale. Njéri prej tyre kishte zakon t& pohonte se irredentizmi
ishte nj€ luks, t& cilin Shqipéria nuk kishte mundési ta konsumonte>.

Sidoqofté, formulimet qé evidencohen né Detyrat e pérvijuara
nga veté kryetari Hoxha Kadriu, ku hyn edhe ¢éshtja né shqyrtim,
si dhe pércaktimet pér njé “Shqipéri indipendente té& pé€rjashtuar
nga ¢dofaré protektorati” dhe pér shpétimin e Kosovés “me mjete
politike, qofté edhe pjesérisht™, hedhin drité né sensin e pérparuar
politik t€ Komitetit. Me fjalé té tjera, Komiteti “MKK” pa hequr
doré nga gé€llimi final, pra ¢lirimi dhe bashkimi kombétar, zhvilloi
nj€ veprimtari t€ dendur e né€ vazhdimési edhe pér sigurimin e t&
drejtave “politike e shoqérore” t& shqiptaréve nén juridiksionin
Jjugosllav, pikérisht né frymén dhe né suazat e “legjitimitetit t&
pranuar nga t€ gjithé€”’. N&é kété ményré do té ruhej substanca
kombétare shqiptare né trojet e veta, premisé kjo themelore pér
realizimin e g€llimit pérfundimtar.

Me angazhim serioz, Komiteti “MKK” arriti té imponohet si
autoritet 1 pakontestueshém politik né komunikim me strukturat
zyrtare amerikane e evropiane. Ai né ményré té argumentuar i
informoi faktorét relevanté politiké t& kohés pér gjendjen e krijuar
me rastin e ripushtimit t€ tokave shqiptare nga forcat serbe-
malazeze né€ fund t€ Luftés sé€ Paré Botérore. Ai, né vazhdimési,
me ané€ té letrave, té peticioneve, té memorandumeve, té
kontakteve t€ drejtpérdrejta, t€ artikujve té botuar, informoi geveri,
politikané, individé t€ dalluar, shogérive ndérkombétare-geveritare
e jogeveritare, veté Konferencén e Pages dhe Lidhjen e Kombeve,

5 Pér kété shih A. Lalaj, Problemi i Kosovés né Parlamentin shqiptar 1920-1924,
né: “Studime historike”, nr. 1-2, 2000.

¢ L. Culaj, vepér e pérmendur, f.41: Detyrat, nén “ ...C) Me u pérpjek me mjete
politike pér shpétimin e Kosovés; D) Duke iu drejtue shteteve té&€ médha té
sigurohen té drejtat politike e shogérore té bashkékombasve qé€ kan&€ me mbetun
né Kosové...”.

7 H. Kisinxher, né: “Diplomacia”, Tiran&, 1999, Sintagmé e njé diplomati; R.
Austin, Shtegu i pashkelur i Fan Nolit, Tiran&, 2000, f.38. Sipas historianit R.
Austin “Qéllimi minimal (i anétaréve t& Komitetit-E.B.) ishte t& siguronin t&
drejtat e minoritetit pér pakicat...”.

pér pozitén e njémendté t€ shqiptaréve né Jugosllavi. Ai shtroi
dhe kérkoi realizimin e té drejtave elementare politike e
demokratike té€ shqiptaréve né suaza té kuadrit ligjor vendor e
ndérkombétar, sig ishin: e drejta pér shkolla fillore n€ gjuhén amtare,
e drejta pér themelimin e shkollave private, pér themelimin e
institucioneve kulturore, pér shtypin e lir€, e drejta pér pérdorimin
e liré t&€ gjuhés amtare etj.

Fillimisht, pérpilues i pjesés mé t€ madhe té letrave e té
peticioneve ishte kryetari i Komitetit “MKK” Hoxha Kadriu,
ndérsa né fazén e treté t€ veprimtarisé sé kétij Komiteti, g€ pérfshin
periudhén 1925-1933, kété rol e mori Hasan Prishtina®. Ai, pérveg
té tjerash, ishte hartues i njé varg peticionesh e memorandumesh,
qé€ iu drejtuan Lidhjes s€ Kombeve brenda viteve 1924-1931, me
ané té té€ cilave kérkohej realizimi i t& drejtave té& popullit shqiptar
né Jugosllavi®. “Do té€ mbetem armik (i Jugosllavisé-E.B.) deri sa
ky shtet t’u japé té drejtat e minoritetit miliona shqiptaréve né
Kosové dhe Magedoni, té€ drejta qé nuk jané njohur deri mé sot”,
deklaronte Hasan Prishtina pér shtypin vjenez né vitin 1927,

Kéto letra, peticione e memorandume 1 pérshkonte toni
protestues, i cili imponohej nga gjendja e jashtézakonshme ku
gjendeshin shqiptarét. Né fakt, theksi i tyre binte n€ kérkesén pér
ndalimin e masave eliminuese-gjenocidale ndaj popullit shqiptar
qé zbatoheshin nga regjimi 1 Beogradit. Né to prekeshin kéto fakte:
se shqiptarét trajtoheshin mé keq sesa pakicat e tjera kombétare;
se ata ishin kategori jashtéligjore; se kundér tyre dhe pérmes
bandave terroriste té organizuara posagérisht, zbatohej nj€ politiké
represive-eliminuese; se strukturat shtetérore jugosllave
organizonin masakra periodike ndaj tyre, se fshatrat e tyre
kolonizoheshin me element sllav; se ligji agrar kishte pér qéllim
shpronésimin dhe débimin e tyre né drejtim t€ Turqisé; se t€ drejtat

® Pas ngjarjeve t& fundit t& vitit 1924, pjesa mé e madhe e anétaréve t&¢ Komitetit
“MKK" u largua nga vendi.

° Diplomatski Arhiv Saveznog Sekretariata Inostranih Poslova (mé tej: DASSIP),
(Londonsko Poslanstvo) LP, 1924, F-1, nr. 497); Peticioni i datave 26.09.1924;
7.04.1927; 5.04.1929; 10.01.1929; 10.01.1931, drejtuar Lidhjes sé Kombeve.

' Neus Vienes, Tagblatt, dt. 7.04.1927; A. Haxhiu, Lé&vizja patriotike e Kosovés,
Tiran&, 1968, f.167.

kushtetuese pér ta kishin kuptimin e njé letre té vdekur; se
pérfaqésuesit politiké t&€ tyre pérndigeshin e vriteshin; se pér
keqtrajtimin dhe vrasjen e tyre nuk pérgjigjej askush; se procesi i
zgjedhjeve shfrytézohej pér presione e raprezalie; se ata nuk kishin
asnj€ shkollé n& gjuhén e vet, asnjé gazet&, asnjé shoqéri etj. E
pandryshuar né té gjitha kéto peticione ishte kérkesa pér formimin
e njé komisioni t& paanshém nga Lidhja e Kombeve, i cili do t&
duhej té€ hulumtonte gjendjen né terren, pér t&é konstatuar
anormalitetin dhe ... pér t’i siguruar kétij populli t& shtypur e t&
pérndjekur gézimin e té drejtave qé u njihen pakicave”!!,

Si¢ dihet, e gjithé kjo pérpjekje e Komitetit t& Kosovés dhe e
segmenteve t€ tjera té faktorit shqiptar pér sigurimin e té drejtave
elementare politike e qytetare t&€ shqiptaréve né Jugosllavi, pérjetoi
njé trajtim joserioz nga asociacionet pérkatése dhe konkretisht nga
Lidhja e Kombeve. Zakonisht, organet e saj zvarritnin marrjen e
géndrimeve ndaj peticioneve € memorandumeve té shqgiptaréve me
prirjen pér t’i 1€né€ né€ harresg, si¢ ndodhi edhe me memorandumin
e dérguar né vitin 1931 prej tre priftérinjéve katoliké nga Kosova'2.
Madje, klima g€ zotéronte né Lidhjen e Kombeve i dha krahé& ministrit
t€ Punéve t€ Jashtme jugosllav Marinkoviq t€ kérkojé qé “ankesa
e peticione t€ tilla” t€ mos pranoheshin fare, sepse ... té tilla shkresa
t€ turpshme nuk mund t€ lexohen dhe fyejné dinjitetin e shtetit”.
Ng fakt, Lidhja e Kombeve kishte prirje qé kéto peticione sa mé
paré€ t€ merrnin statusin e dokumentit Ad Acta. Madje, kjo frymé
funksionoi edhe gjaté viteve 1928-1932, kur ¢éshtja e pozités sé
minoriteteve u inicua nga shoqéri apo grupime zyrtare'® e jozyrtare'

11 Po aty.

12 Arkivi Qendror i Shtetit i Republikés s& Shqipérisé (mé tej: AQSh), Fondi 251,
dos.194, f1.489, Gjenevé, 23.09.1930; memorandumi i tre priftérinjve nga
Kosova (Dom Gj. Bisaku, Dom Sh. Kurti, Dom L. Gashi) pésoi po kété fat.
AQSh, fondi 251, dos. 194, f1.40/11, Vjeng, 15.05.1930; AQSh, Fondi 251, dos.
151, f1.58, Gjenevé, 22.06. 1932.

13°AQSh, Fondi 251, viti 1930, nr.2880/G, 7.10.1930. Peticioni i 68 deputetéve
britaniké& pér pakicat drejtuar kryeministrit dhe Lidhjes s&¢ Kombeve.

4 DASSIP, Tursko Poslanstvo (TP). Fondi 12, viti 1929, f1.84, 21.03.1929;
Peticioni pér pozitén e minoriteteve né Mbretériné SKS i Komitetit Ballkanik
me gendér né Londér, drejtuar Lidhjes s&¢ Kombeve mé 29.11.1928. “Politika”,
1.07.1932, f£.3. Konferenca XXVI e Unionit Interparlamentar (korrik 1930);
Kongresi i pakicave né Vjené i mbajtur né gershor 1932 etj.

e qé pati si rrjedhoj€ aktualizimin e késaj ¢€shtjeje né Lidhjen e
Kombeve. Njé trajtim 1 till€ acaroi né masé gjithé botén shqiptare e
sidomos veprimtarét e Komitetit t€ Kosovés, dhe njérin pre;j tyre e
shtyri t€ konstatojé se: “Traktati pér t€ drejtat e minoriteteve ishte
nji serum pér me i vu né gjum dhimbjet e médha t€ popujve té
vegjél, gé ishin dénue nga diplomacia e nalt e oksidentit”'*.

Kjo ményré e trajtimit t€ pozités s€ minoritetit shqiptar né
Jugosllavi, pérkatésisht mosfunksionimi i kuadrit ligjor pér t€ drejtat
e tij, imponon analizén e faktoréve pércaktues si né€ planin jugosllav,
po ashtu edhe até ndérkombétar.

Pér té€ zbérthyer rolin e faktorit jugosllav né kété mes, po nisemi
nga médyshja false e njé diplomati t€ akredituar né Beograd, se
pérse shqiptarét nuk u integruan n€ Jugosllavi: “Ngase ata rezistuan
apo sepse Jugosllavia gaboi”'®. Ky diplomat dhe té tjerét, qé
konstatonin se pozita e minoritetit shqiptar nuk ishte e keqge, se
shqgiptarét nuk kané pérse t€ ankohen, madje se ata kané njé trajtim
t€ miré nga autoritetet shtetérore jugosllave'’, ishin né dijeni té€ ploté
pér té gjitha masat antishqiptare qé zbatonte Beogradi zyrtar, por
késhtu ata siguronin alibiné pér mosveprim adekuat t€ shteteve té
tyre né realizimin e “kuadrit ligjor” t€ vendosur nga ata veté.

Né fakt, gjaté periudhés ndérmjet dy luftérave botérore strukturat
geverisése jugosllave asnjéheré nuk kané reflektuar pér mundésiné
e integrimit té shqiptaréve, madje, né kuptimin e ngushtg t€ fjalés,
as pér mundésiné e asimilimit t€ tyre, edhe pse né kété plan u béné
disa sondazhe sporadike. E vetmja mundési qé funksionoi gjaté
gjithé késaj periudhe, ishte ai i eliminimit t€ popullit shqiptar nga
trojet e tij etnike, dhe me plot gojé mund té thuhet se ky moment
ishte pércaktues né pérvijimin e politikés sé brendshme dhe t&
jashtme té kétij shteti. Thjesht, Beogradi shqiptarét 1 perceptonte
dhe i konsideronte si element antishtetéror né dy rrafshe: até
kombétar dhe até fetar. Qeveria jugosllave me ngulm mohonte
ekzistencén e shqiptaréve dhe ata né€ dokumentet zyrtare shtetérore

'* H. Bajrami, Bedri Pejani, Prishting, 1994, f.159.

!¢ Zh.Avramovski, Britanci o Kraljevini Jugosllaviji 1921-1938. (Pérmbledhje
dokumentesh britanike), véll.1-2, Zagreb, 1986.

'7 Po aty.

evidencoheshin si popullsi josllave, por jo me emrin e tyre, qofté
edhe até pezhorativ - arnauti, me té cilin quheshin “Jozyrtarisht”.
“Qéndrimi yné ka gené gjithmoné se né rajonet tona t& Jugut, qé
jané€ béré pjesé pérbérése e shtetit toné, ose i jané aneksuar
mbretéris€ soné para 1.1.1919, nuk ka pakica kombétare. Ky
géndrim yni €shté ende fjala joné e fundit rreth njohjes sé pakicave
n€ Serbin€ Jugore”, konstatohej nga zyrtarét jugosllavé's,

Predispozitat e Beogradit zyrtar ndaj shqiptaréve erdhén né
shprehje edhe me rastin e nénshkrimit t&€ Traktatit pér té drejtat
minoriteteve me katér Fuqité e Médha né Sen-Zhermen té Parisit
mé 10 shtator 1919. Me kété rast, delegacioni jugosllav insistoi
q€ né Traktatin n€ fjalé té precizohej se Jugosllavia do t& merrte
detyrimet g€ dilnin nga Traktati vetém pér tokat e aneksuara pas
Luftés s€ Paré Botérore dhe, mé né fund, arriti g€ né dokument
t€ evidencohet data 1 janar 1913, gjé gé linte shteg pér manipulime
né kurriz t€ shqiptaréve. Madje, delegacioni jugosllav refuzoi
nénshkrimin e kétij Traktati, duke futur né kombinim edhe krizén
geveritare, pérderisa mori pérgjigje t€ pranueshme pér té'°. U
krijua pérshtypja se angazhimi i geveris€ jugosllave né kété piké
mé shumé kishte pér gé€llim qé faktikisht t€ siguronte njé pérkrahje,
gofté€ edhe t&€ heshtur nga t€ médhen;jté, pér t&€ vazhduar me politikén
e njohur ndaj shqiptaréve, e cila konsistonte né eliminimin e
shqiptaréve né€ trojet e tyre nén juridiksionin jugosllav dhe né
veprime pér destabilizim dhe diskreditim t€ Shqipéris€, masa kéto
g€ né instancén e fundit do t€ rezultonin me jeté€simin e synimeve
ekspansioniste serbe ndaj hapésirés shqiptare.

Qéndrimi arrogant, mohues, denigrues, eliminues e kriminal i

8 N. Mallkolm, Kosova njé histori e shkurtér, Prishting, 1997, £.279.

19 J, Jovanoviq, Diplomatska Istorija Nove Evrope 1918-1938, Beograd, 1939,
f.241-241; Srbija i Albanci, Ljubljana, 1989, f.47. delegacioni jugosllav refuzoi
madje nénshkrimin e kétij Traktati, duke manipuluar edhe me krizén geveritare,
pérderisa mori pérgjigje té pranueshme pér ta. Bie fjala, pika e pesté e kérkesave
jugosllave kishte t& bénte me kontestet midis individit minoritar dhe shtetit, n&
kuptimin qé ankesat e njé individi t&¢ mos merreshin parasysh nga Lidhja e
Kombeve. Pérgjigjja e Lidhjes sé Kombeve lidhur me kété kérkesé ishte sa vijon:
“Késhilli i Larté, pérkatésisht Lidhja e Kombeve, vepron vetém me kérkesén e
ndonjérit shtet anétar i LK e jo edhe né bazé t& kérkesés-ankesés sé individit
minoritar”. Sipas késaj, Lidhja e Kombeve kishte “t€ drejté” q& t&€ mos i trajtojé
ankesat e Hasan Prishtinés, bie fjala, etj;*° Iseljavanje Arnauta, 7.03.1937.

Beogradit ndaj shqiptaréve, mé sé miri pasqyrohet n€ elaboratin
monstruoz “Shpémgulja e arnautéve”, t€ akademikut serb té
shkencave humane Vasa Cubriloviqg, elaborat ky qé né fakt ishte
njé sintezé e mendésisé serbe ndaj kombit shqiptar e krijuar né
shekuj e sidomos né shekujt XIX dhe XX?. N& kété vazhdé duhet
pérmendur edhe konventa jugosllave-turke: “Rregullat € emigrimit
té popullatés turke nga rajoni 1 Serbisé s€ Jugut n€ Jugosllavi”, e
verés sé vitit 1938, e cila mund té radhitet ndér aktet mé
komprometuese gjenocidale né pérgjithési?'.

Ka historiané qé kané evidencuar disa t€ drejta t€ shqiptaréve
né Jugosllaviné e periudhés ndérmjet dy luftérave botérore, si bie
fjala: shérbimin ushtarak, shkollimin, t€ drejtén e votés, t€ drejtén e
pérfagésimit etj. Né fakt, t€ gjitha kéto t& drejta, si edhe amnistité e
shpallura, s’ishin gjé tjetér vegse nj€ presion perfid mbi shqiptarét.

Me kalimin e kohés, hapésira pér sigurimin e t€ drejtave
politike e gytetare t&€ shqiptaréve né Jugosllavi vegsa ngushtohej,
sepse kjo “mbretéri e t€ verbérve??, si¢ e quante njé diplomat
i kohés kété shtet, mori rrugén e ndértimit t€ njé ngrehine
shtetérore unitariste e centraliste, gj€ q€ né pérgjithési, por
sidomos pér njé shogéri shumékombéshe, mund té arrihej dhe
té mbahej vetém me masa té€ skajshme represive e ligje
antidemokratike, pér t&€ shuar qé n€ embrion ¢do oponencé té
mundshme. Késhtu, né vitin 1925, pas grushtave té
njépasnjéshém u shua i1 vetmi entitet politik legal shqiptar -
Xhemijeti®. Ky trend, si¢ dihet, u kurorézua me shpalljen e
diktaturés sé€ janarit té vitit 1929, pér té cilin akt pati mirékuptim
té ploté nga demokracité peréndimore, sepse késhtu, sipas tyre,
ruhej mé miré e “pérkédhelura e tyre”, pérkatésisht hallka shumé
e réndésishme e sistemit té€ Versajés - Jugosllavia?. E pra, Fuqité

21 E. Bakalli, Konventa jugosllavo-turke e vitit 1938 né funksion t& spastrimeve
etnike t& trojeve shqiptare, né: “Gjenocidi dhe aktet gjenocidale t& pushtetit
serb ndaj shqiptaréve nga Kriza Lindore e k&ndej”, Prishting, 1995.

2 Zh. Avramovski, vepér e pérmendur, f.85.

# H. Bajrami, Rrethanat shoqérore dhe politike né Kosové né 1918-1941,
Prishting, 1981.

2 AQSh, Fondi 251, viti 1929, dos.419, f1.24, Beograd, 9.01.1929. Ministri
fugiploté britanik né Beograd i deklaronte atij shqiptar, Reuf Ficos, se “ky hap
ka gené nj& domosdoshméri pér Jugosllaving”.

Peréndimore ishin né ményré jetike té interesuara pér ruajtjen e
késaj ngrehine me ¢do kusht, dhe gjithgka qé e dobésonte até,
cilado 1&vizje qofté ajo, nuk mund t& haste né mirékuptim,
pérkundrazi. Bie fjala, 1&€vizja kagake cilésohe;j si njé lévizje
negative, ndérkaq personalitetet si Bajram Curri e Hasan
Prishtina perceptoheshin si udhéheqés banditésh?. Kjo
predispozité e Fugive t&€ Médha peréndimore ishte njé impuls i
fuqishém pér Beogradin q& té vazhdonte pa luhatje politikén
antishqiptare. Zhvillimet e hidhura shqiptarét i ballafaquan me
faktin se postulatet e proklamuara né kohén e Konferencés sé
Pages né Paris, si barazi midis kombeve pa marré parasysh
pérmasat e tyre, e drejta pér vetévendosje “‘si imperativ i veprimit
t€ burrave té€ shtetit”?¢, si¢ deklaronte presidenti amerikan
Uillson, por edhe veté Traktati pér té drejtat e minoriteteve etj.,
mbetén njé program futuristik. Anétarét e Komitetit t&€ Kosovés,
t€ zhgénjyer me rezultatet e pakta té€ politikés sé tyre parimore,
adoptuan moton: “bashképunim edhe me djallin pér ¢éshtjen
ton€”?’. Si pasojé, personalitete t€ shquara té kétij Komiteti u
afruan dhe bashképunuan me ekstremet politike t€ kohés, gjé
g€ pati pasoja né€ zhvillimet e mé&vonshme né€ botén shqiptare.
Si pérfundim, Komiteti i Kosovés, me gjithé pérpjekjet e béra
né rrugét legale, nuk arriti t€ sigurojé qofté edhe njé nga t€ drejtat
e proklamuara pér minoritetet e t€ synuara nga ai. Megjithaté,
Beogradi nuk ia arriti t€ spastrojé etnikisht trevat shqiptare té
aneksuara. Né prag t€ Luftés sé Dyté Botérore, né analiza té
shumta té& béra nga struktura t€ ndryshme shtetérore jugosllave,
u arrit né pérfundimin se elementi shqiptar ishte dominues né
trojet e tij, se ai tashmé kishte njé vetédije t€ avancuar kombétare
dhe se synonte bashkimin me Shqipériné?®. Pérkundér faktit se
pér kété realitet jugosllavét fajésonin propagandén dhe angazhimin

25 Zh. Avramovski, vepér e pérmendur, f1.85. )

26 E. Stickney, Shqipéria Jugore ose Epiri i Veriut né ¢éshtjet evropiane
ndérkombétare 1912-1923, Tirané, 1998, f.124.

27 Deklaraté e Hasan Prishtinés.

2 Arhiv Vojno-Istoriskog Instituta (mé tej: AVII), P-17, k-92, f.1, nr.12, 1940;
AVIIL, P-17, k-22, -3, nr.7, 28.04.1938; AJ, F-37, £.28, 21.05.1938; AJ, F-37,
£.28, 19.02.1939 et;.

40



e Tiranés zyrtare®, né€ fakt pér t€ kishin merita edhe segmentet e
tjera t€ faktorit shqiptar, ndér té cilat do t& pérmendeshin durimi
dhe sakrifica e masave t&€ gjera popullore, mandej 1évizja e
armatosur e viteve 1918-1928, si edhe 1évizja politike legale dhe
ilegale e shqiptaréve né Jugosllavi, pra e gjithé ajo q&€ nga Beogradi
perceptohe;j si Komitet i Kosovés.

¥ AVII, P-37, k.7, .3, nr.8, 30.07.1939; DASSIP, LP, 1931, Arb.I, nr.197,
1.09.1931; AVI, P-17, K-27, F-5, nr.22, 1936; Arhiv Jugoslavije, M.S. F-37,
£.28, Tirané, 2.06.1938; DASSIP, TP, 1938, f.30, X.1938.

